
Annotatsiya: Maqolada Asteraceae oilasiga kiruvchi Centaurea
belangeriana o‘simlikining tabiatda tarqalishi, tashqi ko‘rinishi, kimyoviy tarkibi
va dorivor maqsadlarda qo‘llanilishi va o‘simlik guli hamda yer ustki gismidan
olingan ekstraktlarning kimyoviy tarkibi haqida ma’lumotlar berilgan.

Kirish. Centaurea belangeriana (Asteraceae oilasiga mansub), Markaziy
Osiyo va Yaqin Sharq mintagasida uchraydigan noyob va dorivor o‘simliklardan
biridir. Ushbu o‘simlik biologik faol birikmalarga boy bo‘lib, an’anaviy tabobatda
keng qo‘llanilgan. Uning kimyoviy tarkibi, ekologik talablari va farmakologik
ahamiyati zamonaviy ilmiy tadgiqotlar markazida bo‘lib kelmogda.

Centaurea belangeriana’ning tadqiqot mavzusi sifatida tanlanishi bir nechta
omillar bilan asoslanadi. Birinchidan, o‘simlikning dorivor xususiyatlari uni
farmatsevtika sanoatida istigbolli materialga aylantiradi. Ikkinchidan, uning
ekologik mubhit bilan o‘zaro ta’siri va bioxilma-xillikka qo‘shadigan hissasi muhim
ahamiyatga ega. Uchinchidan, ushbu o‘simlikni chuqur o‘rganish natijasida xalq
tabobatida qo‘llanilayotgan an’anaviy usullarga ilmiy asos yaratish imkoniyati

yuzaga keladi.



Ushbu maqola Centaurea belangeriana’ning o‘sish sharoitlari, tarqalishi,
kimyoviy tarkibi va dorivor xususiyatlarini ilmiy asosda tahlil qgilishni maqgsad
giladi. Shu bilan birga, o‘simlikdan ajratib olingan moddalar va ularning sog‘ligni
saglashdagi amaliy go‘llanilishi xususida muhim ma’lumotlar taqdim etiladi.
Tadqiqotning dolzarbligi shundaki, ushbu o‘simlik biologik xilma-xillikni saglash
va yangi dori vositalarini ishlab chigish uchun salmoqli manba bo‘lib xizmat
gilishi mumkin

Qadim zamonlardan beri Centaurea dorivor o‘simlik sifatida ma’lum
bo‘lgan, va mashhur gqadimgi Rim tabibi Dioskorid uni shifobaxsh magsadlarda
qgo‘llagan. Hatto Aristotel ham bu hagda yozgan. Ibn Sino esa uni yangi yaralar va
surunkali yaralarni davolash uchun samarali vosita sifatida ta’riflagan [1-2].

Adabiyotlar tahlili. Centaurea L. turi (Asteraceae oilasi) Osiyo, tropik
Afrika, Yevropa va Shimoliy Amerikada mavjud bo‘lgan 600 dan ortiq turli xil
turlarni o‘z ichiga oladi. Geografik tarqalishi jihatidan Centaurea belangeriana
asosan Markaziy Osiyo, xususan, O‘zbekiston, Turkmaniston va Qozog‘istonning

tog‘li hududlarida keng targalgan (1-rasm).

1-rasm Centaurea belangeriananing yer ustkimi

Ushbu ofsimlik, shuningdek, Yaqin Sharq mintaqasidagi ba’zi quruq
hududlarda ham uchraydi. O‘simlikning tabiiy tarqalish oralig‘i ko‘p hollarda
qurug subtropik va kontinental iglim sharoitlariga moslashganligini ko‘rsatadi.
Tadqiqotlar shuni ko‘rsatadiki, O‘sish uchun u bahor va kuzgi ekinlar (xususan,
bug‘doy, javdar va zig‘ir), em-xashak o‘tlari, shuningdek tashlandiq haydaladigan

erlarda, yo‘llar bo‘ylab, begona o‘tlar bo‘lgan joylarda joylashgan maydonlarni



afzal ko‘radi. Shunigdek, Iglim va tuproq sharoitlariga qarab Centaurea
belangeriana qurg‘oqchilikka yuqori darajada chidamli o‘simlik sifatida tanilgan.
Uning o‘sishiga optimal sharoitlar quyoshli va issiq iglimni, shuningdek, yaxshi
drenajga ega bo‘lgan tuproglarni o‘z ichiga oladi. Namlik darajasi past bo‘lgan
hududlarda ham uning vegetativ o‘sishi yuqori darajada saqlanadi (2-rasm).

saglashda muhim ofrin tutadi. U
changlatuvchi  hasharotlar, jumladan,
asalarilar va kapalaklar uchun nektar

manbai bo‘lib xizmat qiladi. Bundan

tashgari, uning ildiz tizimi tuproq ;
2-rasm  C.belangeriana  gerbariyi

eroziyasini oldini olishga yordam beradi korinishi

va degradatsiyaga uchragan hududlarda

tuprogni tiklash uchun muhim ahamiyat kasb etadi. Bu o‘simlikni tabiiy
ekotizimlarning bargarorligini ta’minlashda muhim omilga aylantiradi [1-3].
Centaurea belangeriana o‘simligi, asosan, an'anaviy va zamonaviy
fitoterapiyada keng qo‘llaniladi. Bu o‘simlikning tabiiy tarkibidagi bioaktiv
moddalar, uning turli kasalliklarni davolashdagi potentsialini oshiradi.
O‘simlikning xalq tabobatida go‘llanilishi bir necha asrlar davomida tasdiqlangan
va ilmiy tadqiqotlar uning samaradorligini yanada mustahkamlashga yordam
bermoqda. Masalan,turli xil yaralar, qandli diabet, diareya, revmatizm va bezgakni
davolashda uzoq tarixga ega. Shuningdek, ular yo‘talga garshi vosita, jigarni
mustahkamlovchi, gichishishga qarshi va oftalmik dori sifatida ishlatilgan [4-5].
Centaurea belangeriana o‘simligi, gandli diabetni davolashda samarali foydalanib
kelinmogda. O°‘simlik tarkibidagi flavonoidlar va glikozidlar organizmdagi
glyukoza darajasini boshqgarishda yordam beradi, shu bilan birga insulin
sezgirligini oshiradi. Tadqiqotlardan shuni bilishimiz mumkinki, o‘simlikning
ekstraktlari organizmdagi qon shakar darajasini nazorat qilishda muhim rol

o‘ynaydi [6]. Yurak-qon tomir tizimi kasalliklariga qarshi Centaurea belangeriana



o‘simligidan davo vositasi sifatida ham ishlatiladi. Shuningdek, O‘simlikning
ekstrakti qon tomirlarni kengaytirib, qon bosimini pasaytiradi, shu bilan birga
yurakning ish faoliyatini yaxshilaydi. Fenolik birikmalar va flavonoidlar, aynigsa,
gon tomirlarini mustahkamlash va yallig‘lanishni kamaytirish orqali yurak
sog‘ligini qo‘llab-quvvatlaydi [7].

Tadgiqot metodologiyasi. Centaurea belangeriana o‘simligi o‘zining boy
kimyoviy tarkibi bilan ajralib turadi. U o‘z ichida turli xil biologik faol moddalarga
ega, ular o‘simlikning farmakologik xususiyatlarini belgilaydi.

Flavonoidlar o‘simlikda keng tarqalgan moddalardir va ularning
antioksidant, antiinflamatuar va antimikrobial xususiyatlari yuqori. Bu
moddalarning o‘simlikdagi asosiy turlari orasida quercetin, kaempferol, rutin va
luteolin mavjud. Flavonoidlar o‘simlikka yallig‘lanishni kamaytirish va
hujayralarni oksidlanishdan himoya qilish imkonini beradi. Shuningdek,
Terpenoidlar, aynigsa sesquiterpenlar va monoterpenlar, o‘simlikning antiseptik
xususiyatlarini ta’minlaydi. Tadqgiqotlarda shular ko‘rilganki, O‘simlikning beta-
caryophyllene va pinene kabi terpenoidlari yallig‘lanish va og‘rigni kamaytirishda

samarali bo‘lib, shuningdek, ular antioksidant xususiyatlarga ega.

Nel- Beta-Kariyofilen No2- Pinene
Alkaloidlar ham o‘simliklarning ko‘plab tibbiy xususiyatlarini ta’minlaydi.
Centaurea belangeriana o‘simligi tarkibida saponinlar va pyrrolizidine alkaloidlar
mavjud. Bu moddalarning ba’zilari antimikrobial va antifungal faollikka ega.
Biroq, alkaloidlarning ba’zi turlari toksik bo‘lishi mumkin, shuning uchun ularning
miqdori va qo‘llanilishi ehtiyotkorlik bilan baholanishi kerak. Fenolik birikmalar
o‘simlikda kuchli antioksidant faoliyatini ta’minlaydi. Caffeic acid, ferulic acid va

chlorogenic acid kabi fenolik kislotalar o‘simlikda mavjud bo‘lib, ular hujayra



darajasida erkin radikallarga garshi kurashib, yallig‘lanishni kamaytiradi va saraton

rivojlanishining oldini oladi [8-9].

Ne3- Kafein kislota Ne4- Xlorogen kislota
Antimikrobial Faollik. Bir nechta ilmiy tadqiqotlarda, Centaurea

belangeriana o‘simligining antimikrobial xususiyatlarini o‘rganilgan. O‘simlik
ekstraktlari turli bakteriyalarga garshi samarali bo‘lib, ayniqgsa, Escherichia coli,
Staphylococcus aureus va Pseudomonas aeruginosa kabi zararlovchilarga qarshi
faol ekanligi tasdiglangan. Tadqiqotlar shu ko‘rilganki, o‘simlikning metanol va
etil asetat ekstraktlari bakteriyalarni inhibe giladi va ularning o‘sishini to‘xtatadi.
Bu xususiyatlar o‘simlikning xalq tabobatida infektsiyalarni davolashda keng
go‘llanilishini tasdiglaydi. Centaurea belangeriana ekstrakti Staphylococcus
aureus (gaynoq charchoq kasalligi) va Escherichia coli (oshgozon-ichak
infeksiyalari) kabi bakteriyalarni aniq inhibe gilgani gayd etilgan. Bu natijalar
o‘simlikning antibakterial xususiyatini tasdiglaydi va uning antibiotiklarga qgarshi
kurashishda potentsialini ko‘rsatadi [9-10].

Antiinflamatuar ~ xususiyatlari, Centaurea belangeriana o‘simligining
antiinflamatuar xususiyatlari bir necha ilmiy tadqiqotlarda tekshirilgan.
O‘simlikdan olingan ekstraktlar yallig‘lanishni kamaytirishda samarali bo‘lib,
yallig‘lanishga sabab bo‘ladigan molekulalarni ingibirlaydi. Aynigsa, o‘simlikning
flavonoidlar va terpenoidlar tarkibidagi moddalari prostaglandinlar va TNF-a
(tumor necrosis factor alpha) kabi yallig‘lanishni keltirib chigaruvchi mediatorlarni
kamaytiradi. Tadqiqotlar: Centaurea belangeriana ekstrakti lipopolysaccharide
(LPS) induktsiyalangan yallig‘lanishning kamayishini ko‘rsatgan. O°‘simlik
ekstrakti, LPS tomonidan keltirilgan yallig‘lanish belgilarini sezilarli darajada

kamaytirgan va NO (nitroksid) va PGE2 (prostaglandin E2) ishlab chiqgarishni



kamaytirgan. Bu natijalar, o‘simlikning yallig‘lanishlarga qarshi samarali
kurashishini tasdiglaydi [11].

Antioxidant faollik, o‘simlik tarkibida mavjud bo‘lgan fenolik birikmalar va
flavonoidlar kuchli antioksidant xususiyatlarga ega. Ular organizmdagi erkin
radikallar bilan kurashib, hujayralarning oksidlanish jarayonlarini sekinlashtiradi
va yoshga bog‘liq kasalliklar, yurak-qon tomir kasalliklari va saraton
rivojlanishining oldini olishga yordam beradi. Tadqgiqotlar shuni ko‘rsatadiki,
Centaurea belangeriana tarkibidagi antioksidantlar ayniqsa hujayralarni zararli
ta’sirlaridan himoya qilishda muhim rol o‘ynaydi [12-13].

Anti-Kansorogen ta’siri, Centaurea belangeriana o‘simligining anti-
kansorogen ta’siri haqida ham bir nechta ilmiy tadgiqotlar mavjud. O‘simlik
tarkibidagi flavonoidlar, sesquiterpen laktonlari va alkaloidlar saraton
hujayralariga qarshi samarali bo‘lib, hujayralarning proliferatsiyasini inhibe giladi
va ularning metastazlashuvini to‘xtatadi. Flavonoidlar, masalan, kversetin va
kempferol, saraton hujayralarining o‘sishini sekinlashtiradi va hujayra tsiklini
buzadi. Bu moddalarning anti-mutagenik xususiyatlari saratonning oldini olishda
muhim rol o‘ynaydi. Tadqgiqotlar: Bir necha laboratoriya tadqiqotlarida, Centaurea
belangeriana ekstrakti HelLLa va MCF-7 kabi saraton hujayralarining
proliferatsiyasini  sekinlashtirgani ~va hujayralarning apoptotik o‘limini
induktsiyalashgani ko‘rsatilgan. Bu o‘simlikning saraton qarshi davo sifatida
foydalanish imkoniyatini ko‘rsatadi [14].

Tahlillar va natijalar. Centaurea belangeriana o‘simlikini gullash davrida
yig‘ib olinib soya joyda quritildi. Quritilgan o‘simlik 10 kg dan tortib olinib
tegirmonda maydalandi va 1 kun davomida 70 % spirtda xona haroratida har safar
30 1 dan 5 marotaba ekstraksiya gilindi. Olingan spirtli ekstraktni 40°C haroratda
rotar bug‘latgichda 5 1 hajim qolguncha haydaldi va 1:1 nisbatda suv bilan
suyultirib yog‘simon moddalardan tozalash magsadida daslab ajratgich voronkada
ekstraksion bezinda (600 ml dan 4 marotaba rang chigmay kolguncha) bilan

so‘ngra xloraforimda (600 ml dan 5 marotaba rang chigmay qolguncha) yuvildi.



Qolgan ekstrakt 60°C haroratda, ventilyatorli quritish pechlarida 2 sutka davomida
quritildi.

Qurigan  ekstrakt  xlorafil ~va  boshqa
go‘shimchalardan tozalash magsadida 80 % etil spirtida
eritilib 1:1 nisbatda gqaynagan suv qo‘shib aralashtirildi.
Hamda qo‘shimchalarni cho‘kishi uchun 24 soat

ViR
filtrlanib olingan ekstrakt yig‘indilarini ekstraksion
3-rasm Roterda haydash

benzin, xloroform, etilatsetat va  n-butanolli

qoldirildi. Cho‘kmaga tushgan keraksiz qo‘shimchalar

fraksiyalarga ajratildi (3-rasm).

Olingan xloroforim va n-butanolli fraksiyalardan moddalarni individual xolda
ajratish uchun kalonkali xromatografiya qo‘yildi. O‘simlik tarkibidagi terpenoidlar
va flavanoidlar individual holda ajratib olindi va ularning biologik faolligi
o‘rganilmoqda. Ba’zi ajratib olingan moddalarga misollar keltirib o‘taman.
Flavanoid sinfiga xos individual xolda ajratib olingan moddalar odatda tashqi
ko‘rinish jihatidan sariq rangli bo‘ladi (4-rasm). Shuningdek, Terpenoid sinfiga

x0s individual modda ham ajratib olingan (5-rasm). Ular odatda oq rangli va

ba’zilari kristall holatda ham bo‘ladi (6-rasm).

4-rasm C.belangeriana o‘simligidan 5-rasm 6-rasm C.belangeriana
olingan flavanoidlar C.belangeriana o‘simligidan olingan
o‘simligidan olingan kristall ko ‘rinishdagi
terpenoidlar modda

Bizning ilmiy tadqiqotlarimiz natijasida C. belangeriana turining kimyoviy

tarkibida organik kislotalar, saponinlar, alkaloidlar, tanninlar, kumarinlar,



flavonoidlar, seskviterpenoidlar 0,95-2% miqdorida topildi. C. belangeriana ning
ba’zi seskviterpenoidlari antibakterial faoliyat ko‘rsatadi. Gul to‘plari diuretik
ta’sirga ega. Ajratib olingan birikmalar '"H va "C NMR spektrlari yordamida
aniglanib, adabiyotlar bilan tagqoslandi va bu orqali 4 ta terpenoidlarga xos va 6 ta
flavonoidlarga xos individual modda ajratib olingan.

Xulosa. Centaurea belangeriana o‘simligi tabiiy o‘simliklar orasida o‘zining
biologik faolligi, kimyoviy tarkibi va tibbiyotdagi potentsialidan kelib chiggan
holda muhim ilmiy va tibbiy ahamiyatga ega. Uning antiinflamatuar, antimikrobial
va antioksidant xususiyatlari turli kasalliklar, jumladan, yurak-qon tomir
kasalliklari, diabet, saraton va nevrologik kasalliklar uchun foydali davolash
vositasiga aylantiradi. Kelajakda bu o‘simlikning yangi tadgiqotlari va uning
tarkibidagi kimyoviy moddalarning ta’siri hagida ko‘proq ma’lumotlar kiritilishi
mumkin. Tadgiqotlar davom ettirilganda, Centaurea belangeriana o‘simligi tabiiy
davo vositasi sifatida yanada kengroq qo‘llanilishi mumkin.

